
10. 11. Kap.
777
almostussa.






11 Ja son munji sarnoi: fastain don prophetastallat galgak olbmui ja bakkeni ja njuofčamgielai ja ædnag gonagasai vuosstai.



11. Kapittal.




1 Ja soabbe munji addujuvui mittedam muorran; ja engel čuoǯoi dast cælkededin: čuoǯǯel, ja mitted Ibmel tempal, ja altar, ja sin, guđek dast rokkadallamen læk.

2 Mutto auddašiljo tempal ollggobæld, mæddel galgak mannat, dam ik mittedet galga, dastgo dat bakkenidi addujuvvum læ; ja basse gavpug si duolbmamen læk guoft ja njællja loǥe mannod.

3 Ja muo guoft duođaštegjidi mon addam duhat guoft čuođe ja gut loǥe beivid prophetastallat, sækai sist garvotuvvum.

4 Dak læk dak guoft olljomuorak ja dak guoft ginteljuolgek, mak ædnam Ibmel audast læk.

5 Ja jos guttege daid vahagattet aiggo, de dolla sin njalmest boatta, ja sin vaššalaǯaidæsek duššad; ja jos guttege daid vahagattet aiggo, de nuft son sorbmašuvvut galgga.

6 Sodnust fabmo læ alme dappat, atte sodnu prophetalašvuođa beivin i arvvet galga; ja fabmo sodnust læ čaci bagjel, daid varran nubbastuttet, ja ædnam buoklaǥas givsiguim čassket, nuft davja go soi aigoba.

7 Ja go duođaštusasga soi ollašubmai læva dakkam, de dat spiri, mi čieŋalvuođast bagjan, sodnu vuosstai soatta, ja sodnu vuoitta, ja sodnu godda.

